
- ижтимоий иш ходимлари ижтимоий иш назарияларига таянган ҳолда,
мижоздаги мавжуд ижтимоий муаммоларни аниқлаб, тўғри баҳолашни
ўтказишлари шарт;
- ижтимоий ишчи касбини муқаддас билиб, ижтимоий ёрдамга мухтож оила
ва болаларга сидқидилдан ёрдам бериш шарт;
- таълим муассасаларида, жумладан, мактаб ва мактабгача таълим
муассасаларда психологлар билан бир қаторда ижтимоий иш ҳодимларига ҳам
штат бирлиги берилиши зарур. Бу эса таълим муассасасида болаларнинг ижтимоий
муаммоларини камайишига, эрта аниқланишига, ҳамда тўғри ташхис қўйилиб
тадқиқот методларининг тўғри танланишига асос бўлади.
Фойдаланилган адабиётлар рўйхати
1. Ўзбекистон Республикаси Президентининг 2017 йил 7 февралдаги “Ўзбекистон
Республикасини янада ривожлантириш бўйича Ҳаракатлар стратегияси
тўғрисида”ги
ПФ–4947-сонли
Фармони,Ўзбекистон
Республикаси
Қонун
ҳужжатлари тўплами, 2017 йил, 6-сон, 70-модда.
2. Ганиева М.Х. Ижтимоий иш асослари. Методик қўлланма. –Т.: Чашма принт
нашриёти. 2010. Б-8
3. Теория и методология социальной работы. Учеб. пособ. для высш. учеб. завед./Под
ред. С.И.Григорьева – М.: Наука. – 1994; Ром М.В., Ром Т.А. Теория социальной
работы. – Новосибирск, 1999; Социальная работа: Учеб.пособие/ под обшей ред.
В.И.Курбатова – Ростов н/Д: Феникс, 2003.
4. Ганиева М.Х. Ижтимоий иш асослари. Методик қўлламма. –Т.: Чашма принт
нашриёти. 2010. Б-8
5. P. Шерман, Н.Фредман. Структурированные техники семейной терапии.
Генограмма. www.psichology.vuzlib.net/book.
YOSHLARDA KITOBXONLIK MADANIYATINI YUKSALTIRISH – ZAMON
TALABI
Soxibov Salohiddin Anvar o’g’li
Farg’ona davlat universiteti falsafa kafedrasi o’qituvchisi
Annotasiya: Maqolada ilm olish, kitob yozish, ijod qilish har doim ham millatning
mavjudligi va u nimaga qodir ekanligini ko’rsatuvchi, shuningdek, kitob insoniyatning tarixiy
xotirasi, o’z ma’naviy-ma’rifiy, ilmiy zaminimizni mustahkamlovchi vosita ekanligi yoritib
berilgan.
Kalit so’zlar: axborot, kommunikatsiya, kitobxonlik, matbuot, tarbiya, intellekt,
madaniyat, ta’lim, dunyoqarash,tarixiy xotira.
ПОВЫШЕНИЕ КУЛЬТУРЫ ЧТЕНИЯ У МОЛОДЕЖИ-ТРЕБОВАНИЕ ВРЕМЕНИ
Сохибов Салоҳиддин Анвар ўгли
Ферганского государственного университета преподаватель кафедры философии

Аннотация: В статье показано, что изучение, письмо и творчество всегда
свидетельствуют о существовании и мощи нации, и что книга является исторической
памятью человечества, средством обогащения нашей научной и образовательной базы.
Ключевые слова: информация, общение, чтение, пресса, воспитание,
интеллектуал, культура, образование, мировоззрение, историческая память.
RAISING READING CULTURE IN YOUNG PEOPLE IS A REQUIREMENT OF TIME
Sokhibov Salohiddin Anvar o’g’li
Teacher of the Departament of Philosophy of Fergana State University
Annotation: The article shows that learning, writing, and creating are always indicative of
the existence and might of the nation, and that the book is a historical memory of mankind, a means
of enriching our scientific and educational background.
Keywords: information, communication, reading, press, upbringing, intellectual, culture,
education, worldview, historical memory.
Yurtimizda ma’naviy-ma’rifiy ishlarning rolini oshirish orqali fuqarolarimizning,
ayniqsa, mamlakat yoshlarining ma’naviy va jismoniy jihatdan barkamol etib tarbiyalash,
Vatan ravnaqi, yurt tinchligi va xalq farovonligi g‘oyasi orqali yuksak fuqarolik
mas’uliyatini his qilish, anglash va jamiyatga daxldorlik tuyg‘usi bilan yashashga
muntazam da’vat etish barchamizning maqsadimizdir.
“Ta’lim tarbiya, ilm-fan, sog’liqni saqlash, madaniyat va san’at, sportni
rivojlantirish masalalari, yoshlarimizning chuqur bilimga ega bo’lishi, chet tillarini va
zamonaviyaxborot-kommunikatsiya texnologiyalarini puxta egallashni ta’minlash doimiy
ustvor vazifamiz bo’lib qoladi” [1]. Olimlar, ziyolilar, mamlakat va millat kelajagi uchun
chuqur qayg‘urganlarni yaqin-yaqingacha bir narsa qiynab kelardi: nega yoshlarimiz,
umuman, fuqarolarimiz o‘rtasida kitobxonlik madaniyati pasayib ketdi, nima uchun
yerdan ko‘kka ko‘taradigan, bizni barkamollik sari yetaklaydigan, insonlar qalbiga
yorug‘lik va iliqlik kiritadigan, oq bilan qora, yaxshilik bilan yomonlik, vayronkorlik bilan
bunyodkorlikning farqini ongli ravishda anglatishga yordam beradigan, insoniyat
tomonidan yaratilgan eng noyob kashfiyot – kitobning qadri tushib ketmoqda? Ne sababdan
ayrimlar kitob o‘qiganlarni zamondan orqada qolayotganlar qatoriga qo‘shib qo‘ymoqda?

Darhaqiqat, bu savollar barchamizni qiynar edi. Men shu o‘rinda O‘zbekiston
Respublikasi Prezidenti Shavkat Miromonovich Mirziyoyevning 2016-yil 19-oktabrda
Tadbirkorlar va ishbilarmonlar harakati-O‘zbekiston Liberal-demokratik partiyasining
VIII syezdidagi saylovoldi ma'ruzasida bildirilgan ayrim fikrlari xususida to‘xtalmoqchi
edim. Ma'ruzada bugungi kunda axborot – kommunikatsiya texnologiyalari, Internet
tizimini keng rivojlantirmasdan turib, mamlakatimizni modernizatsiya qilish va
yangilash, barqaror taraqqiyotga erishish haqida so‘z yuritish mumkin emasligiga e'tibor
berilgan.
Aynipaytda, - deydi Shavkat Miromonovich, - axborot-kommunikatsiya sohasidagi
oxirgi yutuqlarni o‘zlashtirish bilan birga, yoshlarning kitob o‘qishga bo‘lgan qiziqishini
oshirishga, ularni kitob bilan do‘st bo‘lishga, aholining kitobxonlik saviyasini yanada

oshirishga alohida e'tibor qaratish lozim bo‘ladi. Buning uchun, avvalo, milliy
adabiyotimiz va jahon adabiyotining eng sara namunalarini ijtimoiy tarmoqlarga
joylashtirish va ularni keng targ‘ib qilishga alohida e'tibor berishimiz muhim ahamiyat
kasb etadi.Yoshlarimiz xaqli ravishda Vatanimizning kelejagi uchun javobgarlikni
zimmasiga olishga qodir bo’lgan, bugungi va ertangi kunimizning hal qiluvchi kuchiga
aylanib borayotgani barchamizga g’urur va iftixor bag’ishlaydi [2]. Gapning ochig‘ini
aytadigan bo‘lsak, ushbu fikrlar mamlakatimizdagi barcha ziyolilar, millat kelajagi, uning
ma'naviy barkamolligi uchun tashvishda bo‘lganlarning yurak-yuragidagi gap bo‘ldi.
Kitob barchamizga charog‘on yo‘lni ko‘rsatishini, ma'naviy olamimizni shakllantirishini,
kelajakdagi yagona to‘g‘ri yo‘lni tanlashga yordam berishini bilsakda, uni o‘qimasak,
kitobning insoniyat tomonidan yaratilgan eng buyuk kashfiyot ekanligini tushunsakda,
ammo uni “kult” darajasiga ko‘tarmasakbu holda bizning kitob to‘g‘risidagi
tasavvurlarimiz xato bo‘lmaydimi?
Ana shu fikrlar bilan oshno bo‘lib turganimizda, kechagina muhtaram
Prezidentimiz Shavkat Miromonovichning “Kitob mahsulotlarini chop etish va tarqatish
tizimini rivojlantirish, kitob mutolaasi va kitobxonlik madaniyatini oshirish hamda
targ‘ibot qilish bo‘yicha komissiya tuzish to‘g‘risida” (2017 yil 12 yanvar)gi farmoyishi
e'lon qilindi. Mazkur farmoyish kitob, kitobxonlik madaniyatining jamiyat ma'naviy
hayotidagi o‘rni va rolini yana bir yangi bosqichga ko‘targanligi bilan izohlanadi.
Ta'kidlanishicha, bugungi kunda matbuot, noshirlik va axborot sohasida tegishli huquqiy
asos yaratilgan bo‘lib, 10 dan ortiq qonun va 30 dan ortiq qonunosti hujjatlari qabul
qilingan. 1677 ta matbaa korxonalari, 118 ta nashriyot davlat ro‘yxatiga olingan.
Zamonaviy texnologiyalar bilan jihozlangan Alisher Navoiy nomidagi O‘zbekiston Milliy
kutubxonasi, 14 ta hududiy birlik axborot-kutubxona markazi, tuman va shahar
markazlaridagi ta'lim mussasalarida 200 ga yaqin axborot-resurs markazlari tomonidan
aholiga axborot-kutubxona xizmatlari hamda “Kitob olami”, “Sharq ziyokori” va
“O‘zdavkitobsavdota'minot” majmualari tomonidan kitob savdosi xizmati ko‘rsatish
yo‘lga qo‘yilgan.
Farmoyishning ibratli jihati shundan iboratki, unda kitob mahsulotlari nashr etish,
tarqatish, kitob mutolaasi, kitobxonlik madaniyatining bugungi kundagi holati, mavjud
kamchilik, xatolar ro‘y-rost ochib berilgan. Ayniqsa, badiiy, ma'rifiy, ilmiy-ommabop,
tarbiyaviy, yoshlarning intellektual salohiyatini oshirishga qaratilgan adabiyotlarni chop
etish, ular bilan ta'lim muassasalarini ta'minlash, milliy va jahon adabiyoti
namoyandalarining yetuk asarlarini saralash, tarjima qilish ishlari puxta o‘ylangan tizim
asosida tashkil etilmagani, ta'lim va madaniyat muassasalari uchun kitob xarid qilishga
mablag‘lar yetarli darajada mavjud bo‘lgan manbalar hisobidan jalb etilmayotgani, kitob
sotishga ixtisoslashgan korxonalar tomonidan ta'lim muassasalari, kutubxonalar va
mahallalarda yangi kitoblar taqdimotlarini o‘tkazish, mutolaa madaniyatini oshirish, shu
jumladan, ommaviy-axborot vositalari orqali targ‘ibot-tashviqot qilishga qaratilgan
tadbirlar yuksak talablar darajasida emasligiga alohida e'tibor berilgan.
Mamlakatimiz rahbarining kitob, kitobxonlik madaniyatini yaxshilash to‘g‘risida
kuyunib gapirayotganliklarining chuqur falsafasi bor. Birinchidan, yuqorida qayd etilgani
kabi, kitob insonni yerdan ko‘kka ko‘taruvchi, uning ma'naviy quvvatini oshiruvchi

buyuk kuch hisoblanadi. Ikkinchidan, kitob insoniyatning tarixiy xotirasi, barchamizni o‘z
ma'naviy-ma'rifiy, ilmiy zaminimizni mustahkamlovchi, kelajakni yorqin ko‘rsatib
borishga qodir mash'ala hisoblanadi.
Shuning uchun ham bizning yurtimizda ilm olish, kitob yozish, ijod qilish har doim
ham millatning mavjudligi va u nimaga qodir ekanligini ko‘rsatuvchi muqaddas
tushunchalar hisoblanadi. Farobiy o’zining “Baxt-saodatga erishuv haqida” asarida inson
kamoloti uchun qanday ilmlarni egallash zarurligini alohida uqtirib o’tadi [3]. Arastu
hakimdan Abu Ali Ibn Sinoga, Aflotundan Abu Rayhon Beruniygacha, Jaloliddin
Rumiydan-Alisher Navoiygacha, Sohibqiron Amir Temurdan Muhammadsharif
Gulxaniygacha yuzlab, minglab mutafakkirlarning shakllanishi, dunyoga tanilishi,
zamonlar oshsada ahamiyati yo‘qolmaydigan tadqiqot-u kashfiyotlari faqat va faqat kitob
orqali yuz berdi. Ularning bugungi avlod tomonidan chuqur o‘rganilishi, ular ilmiyma'rifiy bisotiga bot-bot murojaat qilishning sababi ham mutafakkirlarimiz tomonidan
yaratilgan kitoblar tufaylidir. Xo‘sh, kitobxonlik madaniyati deganda nimani tushunamiz?
Bular quyidagilardan iborat: o‘zining kasbiy-mutaxassislik hamda badiiy-ma'naviy
barkamolligini oshirish uchun kitobni tanlay olish va o‘zi uchun zarurini o‘qish, kitob
ustida ishlash malakasini obdon o‘rganib olish va unga chuqur amal qila bilish, kitobni
mustaqil o‘qiy bilish, o‘qigan kitobning asosiy mazmunini talqin qila bilish, uning
fusunkor olamiga kira bilish, o‘qiganlaridan hayotiy xulosalar chiqarish, kitobning kerakli,
zarur joylarini yon daftarchaga ko‘chirib olish, notanish bo‘lgan so‘zlarni esda saqlab
qolishga intilish; muntazam ravishda o‘qish ko‘nikmasiga ega bo‘lish, kitob bilan
muomalada eng qadrdon do‘stingga munosabatda bo‘lganday e'tibor bilan qarash, kitobni
yaroqsiz holiga keltirmaslik uchun undan to‘g‘ri foydalana bilish, kitobni shoshilmasdan,
o‘ylab, diqqat-e’tibor bilan o‘qish malakasiga ega bo‘lish, kutubxona kartotekalari bilan
ishlay bilishni o‘rganish, o‘qigan kitobni do‘stlar bilan o‘rtoqlashish, yaxshi kitobni ularga
tavsiya qilib, uni boshqalar ham o‘qib chiqishiga erishish, har bir yaxshi kitobni ilm
qal'asining kaliti deb bilib, uning boqiy umrini ta'minlash.
Ayni paytda, yoshlarning kitobxonlik madaniyatini shakllantirish uchun
farmoyishda belgilangan sotsiologik so‘rovnomani o‘ta mas'uliyat bilan tashkil etish
lozim. Bunday so‘rovnoma bir tomondan, yoshlarning kitobxonlik madaniyati darajasini
aniqlasa, boshqa tomondan, jamiyat talab etayotgan muammolarni aniqlash, mavzular
tanlashga imkon beradi. shuningdek, mutaxassislar, soha xodimlari “Yoshlarga tavsiya
etilayotgan 100 ta asar” ro‘yxatini tuzish, unda milliy va jahon adabiyotining nodir
durdona asarlarini o‘qishni tavsiya etish ham muayyan ahamiyatga ega bo‘ladi, deb
o‘ylaymiz.
Sharqda axloq-odob borasida buyuk asarlar yaratgan Muhammad Jabalrudiyning
kitob haqidagi quyidagi firklariga bir quloq tutaylik: “Ey aziz! Kishi uchun kitobdan
azizroq va yoqimliroq suhbatdosh yo‘qdir. Kitob fasohat, balog‘atda, latofatda tengi yo‘q,
munofiqlikdan holi hamrohdir. Yolg‘izlikda va g‘amli ayyomlarda munis ulfatdir. Unda
na nifoq boru, na gina. U shunday hamdamki, so‘zlarida yolg‘on va xato bo‘lmaydi.
Suhbatidan esa kishiga malollik yetmaydi. U o‘z do‘stining dilini og‘ritmaydi. Yuragini
esa siqmaydi. U shunday rafiqdirki, kishi orqasidan g‘iybat qilib yurmaydi. Uning
suhbatidan senga shunday fayzli foydalar yetadiki, bunday foydani odamlardan topa

olmaysan. Aksincha, aksar odamlar suhbatidan kishiga zarar yetadi. Kitobdek do‘st ichida
barcha ilmu hilm mujassamdirki, u kishilarni o‘tmishdan va kelajakdan ogoh qilib turadi.
Shuning uchun ham “Kitob aql qal'asidir”, deganlar”.
Bunga uzoq va yaqin tariximizdan misollar ko‘p. Masalan, ma'rifatparvar
vatandoshimiz Is’hoqxon Ibrat o‘z uyida kattagina, boy kutubxona tashkil qiladi va uni
“Kutubxonai Ishoqiya”, deb ataydi. Ibrat arxividagi kitoblar ro‘yhati shuni tasdiqlaydiki,
kutubxonada ta'lim-tarbiya va o‘qitishga oid o‘zbek, rus, turk, tatar, fors-tojik tillarida
ko‘plab kitoblar bo‘lgan. Bu kutubxonadan nafaqat o‘zi, shuningdek, qishloq aholisi ham
unumli foydalangan. Ishoqxon Ibrat o‘z maktabi o‘qituvchilarini kutubxonada
saqlanuvchi kitoblar bilan ta'minlagan. Kutubxonaning maktab o‘qituvchilariga
bag‘ishlangan qismida Saidrasul Saidazizovning “Ustodi avval”, “Abdulla Avloniyning
“Birinchi muallim”, “Turkiy guliston yohud axloq”, Rustambek Yusufbek hoji o‘g‘lining
“Rahbari hisob” kabi ko‘plab darslik, o‘quv qo‘llanmalari saqlangan. Ibrat kutubxonasi
doimiy ravishda kattalashib borgan. U kutubxona a'zolarining kitob olish va o‘qib
bo‘lgach, uni topshirish daftarlarini ham tashkil qilgan, a'zolarning, ayniqsa, yoshlarning
kitob o‘qishlarini Ishoqxonning o‘zi nazorat qilib borgan. Ishoqxon Ibrat kabi ziyoli,
ma'rifatparvar yurtimizda juda ko‘plab yetishib chiqishgan. Ularning barchasi o‘z
kutubxonalariga ega bo‘lishgan. Bunday shaxsiy ziyo maskanlaridan oddiy xalq juda
unumli foydalanishgan. Shu o‘rinda mazkur Prezident farmoyishidagi bir holatga e'tibor
berish lozim. Bu hududlarda yozuvchi, shoirlar ishtirokida kitob bayrami va
yarmarkalarini tashkil etish, aholi o‘rtasida badiiy jihatdan yuksak milliy va jahon
mumtoz adabiyotlari namunalarini targ‘ib qilish, kitobxonlar, bosma va elektron kitob
ishlab chiqaruvchilar, kitob sotuvchilar hamda kitobxonachi va targ‘ibotchilar orasida turli
tanlovlar o‘tkazish masalasidir. Haqiqatdan ham, hozirgi vaqtda yoshlar tarbiyasi biz
uchun o’z dolzarbligi va ahamiyatini hech qachon yo’qotmaydigan masala bo’lib
qolmoqda [4]. Darhaqiqat, bu o‘ta zarur masala. O‘z shaxsiy kuzatuvlarim natijasida shuni
aytishim mumkinki, bugungi kunda oilaviy kutubxonasi bor yuzlab, minglab
vatandoshlarimiz mavjud. Ularning kutubxonalarida shunday noyob, nodir kitoblar borki,
ular juda kamyob va yagona nushada. Biz ”Eng yaxshi kitobxon oila” tanlovini o‘tkazish
orqali o‘sha nodir asarlar nafaqat mazkur oilaning, shuningdek, butun jamiyatning
ma'naviy mulkiga aylanishini, ulardan qo‘ni-qo‘shnilar, soha mutaxassislari samarali
foydalanishlarini istardik. Oilaviy kutubxona faqatgina uyning bezagi, uy egasining
“ziyoliligi”ni bildiruvchi belgi bo‘lishini istamas edik. Shu ma'noda, oilaviy kutubxona
tanlovida u yoki bu kitobning chiroyliligi, sahifalarning buklanmaganligiga emas,
aksincha, uning qay darajada ko‘p o‘qilganligini anglatuvchi ko‘rsatkichlariga e'tibor
berish lozimligini ko‘rgimiz keladi.
Endi bugungi kitoblar, ayniqsa badiiy asarlar hususida ayrim fikrlarni bayon
etsak: ma'lumki, kitob umuman, badiiy asar kishilarning dunyoqarashi, ijtimoiy-siyosiy
salohiyatini ma'naviy barkamolligini ta'minlashi lozim. Bunday asarlar, darhaqiqat,
yaratilmoqda, xalqimiz, ayniqsa, yoshlarimiz ularni o‘qishdan charchamayapti. Ammo,
buguni asarlarning barchasiga ham shunday baho qo‘yish mumkin emas. Ayrim asarlar
yaxshi niyatda yaratilayotgan bo‘lsada, ammo ular “teskari samara” bermoqda. Turli
salbiy ko‘rinishlar, zo‘ravonlik, ur-yiqit, odamlarda “olomon fikrlash” darajasini

ko‘tarishga urinish, fahsh, illatlarni targ‘ib etish kabi holatlar ba'zi asarlarda avj
olayotganing guvohi bo‘lmoqdamiz.
Masalan, shoir Abdulla Oripovning “Jannatga yo’l” dramatik dostonini olaylik.
Unda bir talay axloqiy, falsafiy muammolar badiiy tarzda yoritilgan [5]. Mutafakkirallomalarimiz johillikning birinchi belgisi-go‘zallikni ko‘rmaslikdir, deydilar. Haqiqatdan
ham shunday. Atrofimizda shuncha yangiliklar, yangilanishlar, islohatlar sodir
bo‘lmoqda, odamlarimiz tafakkur tarzi o‘zgarmoqda. Ana shu ijobiy holatlarni badiiy
jihatdan pishiq asarlar orqali xalqimizga, ayniqsa yoshlarimizga yetkazish juda to‘g‘ri
bo‘lar edi.
Madaniyat, san'at, ayniqsa badiiy adabiyotda zamonamiz qahramonini topish,
uning obrazini yaratish, nazarimizda, o‘ta dolzarb masalalardan biridir. Prezident
farmoyishida ko‘rsatilgan eng muhim masalalardan biri ham shunda. Ayrimlar
zamonamiz qahramonini “ko‘rmaydilar”. Ammo, shu narsani alohida ta'kidlash lozimki,
bunday qahramonlar biz bilan birga, oramizda, ular har kuni jasorat ko‘rsatmoqdalar. Ayb
– biz ularni ko‘rmaganligimizda. Angren-Pop temir yo‘lida Farhodning jasoratini
takrorlagan, chegarani mustahkamlashda mardlik ko‘rsatgan, yangi texnologiyalar
asosida fermerlik harakatining unumdorligini oshirayotgan, turli jahon arenalarida
mamlakat bayrog‘ini baland ko‘tarayotganlar-bular zamonamiz qahramonlari emasmi?
Xalqimiz aynan ana shunday kitoblarni kutmoqda. Ayrim vatandoshlarimiz
“hozirgi yoshlarga jiddiy badiiy asarlarni tavsiya etgan bilan, ular bunday kitoblarni
o‘qimaydilar, chunki zamon o‘zgardi”, deyishmoqda. To‘g‘ri, zamon o‘zgardi. Ammo
bizning o‘zbekligimiz o‘zgargani yo‘q. Shunday paytda, yoshlarimizning kitobxonlik
madaniyatini oshirish, ular ma'naviy ehtiyojini shakillantirish uchun nimanidir tavsiya
etishni ba'zan unutayotganga o‘xshaymiz. Yoshlar ma'naviy ehtiyojini shakillantirish
uchun ularga ma'noli asarlar tavsiya etishimiz lozim.
Xulosa qilib aytganda, davlatimiz rahbari tomonidan belgilab berilgan vazifalar bir
tomondan, azaldan kitobsevar xalqimiz, shu jumladan yoshlarimizning kitob mutolaasi va
kitobxonlik madaniyatini yuksaltirish yuzasidan hozirgi zamon talablari darajasida juda
keng imkoniyatlar yaratishga qaratilgan bo‘lsa, ikkinchi tomondan, yaqin vaqt oralig‘ida
O‘zbekistonimizning tom ma’noda kitobxonlar yurtiga aylanishiga xizmat qiladi.

